
European Green Belt
Ráját sirrejit.  
Luondu ovttasta.
Ovddeš ruovdesirrehaga goabbat 
bealde, mii jugii Eurohpá nannáma 
nuorta- ja oarjebeallin lagabui 40 
jagi, šattai áidnalunddot ekologalaš 
fierpmádat ja eanadat mii maid lea 
galbmasoađi muitomearkan. Vaikke 
vel ráját heađuštedje ge olbmuid, de 
doaimmai rádjaavádat luonddu suodjesadjin 
mii lei eanet go 12,500 kilomehtera guhkkosaš 
rádjaavádat Barentsábi ja Norgga-Ruošša rájá rájes, miehtá 
báltalaš Nuortamearragátti, čađa Gaska-Eurohpá ja Bálkana 
gitta Čáhppesmeara rádjai. Vaikke vel danne ii man ge láhkai 
lean áigumuš juohkit Eurohpá nuortaguovlun ja oarjeguovlun, 
de doibme goittot rádjaguovllut ollu áitojuvvon šlájaid čiegos 
dorvosadjin. 70-logus juo fuomášedje luonddugáhttejeaddjit 
ahte rádjaguovlluin beasai luondu ahtanuššat lunddolaččat ja 
eallit besse laskat ja leavvat heađuškeahttá.
Green Belt Europe ásahuvvui jagi 2003 báikkálaš ja regionála 
álgoviggamušaid vuođul. Dál čatná Green Belt 24 riikka oktii, 
lea Pan-Eurohpálaš fierpmádaga geađgejuolgi ja doaibmá 
Eurohpá “Green Infrastructure” dehálaš oasseveahkkin. 
Dat lea rádjarasttideaddji ovttasbarggu dovdomearka ja 
lea Eurohpá oktasaš luonddu- ja kulturárbi. Dán ekologalaš 
gudjádaga erenoamáš mearkkašupmi lea áibbas čielggas: 40 
álbmotmeahci leat Eurohpálaš Ruoná Avádaga miehtá. Eanet 
go 3,200 suodjaluvvon guovllu leat 50 kilomehtera govdasaš 
dustejeaddji guovllu siskkobealde Ruoná Avádaga goabbat 
bealde. Dat rasttida mealgadii buot geográfalaš regiovnnaid 
mat leat Eurohpás.    

European Green Belt organiseremis leat njeallje 
regiovnna: Fennoskándia, Báltikum, Gaska-Eurohpá ja 
Bálkan. Olles European Green Beltii lea vuođđuduvvon 
oktiiheivehallanjoavku mas leat buot regiovnnaid 
ovddasteaddjit mielde. Juohke njealji regiovnna 
oktiiheiveha regionála oktiiordnejeaddji ja juohke 
regiovnnas lea oktavuođaid hálddašeaddji olmmoš. 

Green Belt Fennoskandia –  
Miljon hektára viidosaš gáhttejuvvon luondu
The Green Belt Fennoskandia lea 1,350 kilomehtera 
guhkkosaš eanaavádat mii ollá Norgga, Ruošša ja Suoma 
rájáid mielde Barentsábis Nuortamerrii. Davimus oasis leat 
eanaš jeagil, sámmál ja vuollegis miestagat. Gaskkamus ja 
lulli osiin leat viiddis goahccevuovde- ja táigaguovllut. Dát 
guovllut leat doaibman stuorra njamahasaid nugo guovžžaid 
ja sarvagiid dorvoguovlun. Eanadagas leat lohkameahttun 
njeaššit, jeakkit ja jávrrit. Guovlluin leat Suoma nationálalotti 
njuvčča bessenbáikkit. Áššáigullevaš golmma riikka 
birasgáhttenministarat čálle guovvamánus 2010 
šiehtadusa vuollái geatnegahtedettiineaset iežaset 
ovttasráđiid ovddidit Green Belt Fennoskandia. 
Šiehtadus láhčá dilálašvuođaid rádjarasttideaddji 
ekologalaš, ekonomalaš ja álbmogiid gaskasaš 
ovttasbargui.   

Baltic Green Belt –  
Ruoná Avádat Nuortameara gátti   
Eurohpálaš Ruoná Avádaga báltalaš 
oassi čuovvu Nuortameara riddolinnjá. 
Máŋggalágan čázevuloš luonddušlájat ja 
mearragáddi mas leat sáttodievát, guhkes 
gáddegaskkat, vávastahtti bávttit ja suojes 

čiehkogohpážat, leat áidnalunddogat 
dán Ruoná Avádahkii gulli oasis. 
Hui viiddis eatnamat mat ovdal ledje 
militeara guovllut, doibme suodjaluvvon 
guovlun bárbmolottiid miljonmeriide ja 
máŋgga mearraeallái nugo deavuhii ja gahttii. 
1990-logu árramuttu rájes leat dán riddui huksen- 
ja ávkkástallanberoštumit viggan beassat, nu ahte 
lea stuorra hástalus gáhttet árvosaš luonddu ja 
historjjálaš báikkiid dán Ruoná Avádaga oasis.   

Ruoná Avádaga Gaskaeurohpálaš oassi – 
Molsašuddi girjás eanadat
Ruoná Avádaga Gaskaeurohpálaš oassi rasttida molsašuddi 
kultureanadaga mas muhtumassii lea intensiiva eanadoallu. Dat 
raste Bøhmalaš allaeanadaga mas leat vuovdás álbmotmeahcit 
mat leat rájá goabbat bealde nugo vuovdeguovllut Bøhmalaš 

várreráiddus mii ollá Duiskkas Čehkkiai gos dan namma lea 
Ŝumava. Dasto čuovvu avádat lunddolaš jogaid, 

eanuid ja guhkes legiid nugo Mura ja Drava. 
Avádat joatká Karavanke váriid guhkes čielggi 

mielde ja Julilaš Álppaid nammasaš váriide 
ja ollá loahpas Ádriamerrii. Rádjariikkaid 
doarjagiin regionála ja riikkalaš dásis ja 
EUa doarjagiin lea berošteaddjiide leamaš 
vejolaš čađahit guokte máŋggariikkalaš 
prošeavtta Ruoná Avádaga Gas-

kaeuroh pálaš oasis. Váldoulbmilat leat 
gáhttet Ruoná Avádaga sihke ekologalaš 

gudjádaga ja historjjálaš eanadaga, ovddidit 
rájáid rasttideaddji ovttasbarggu ja láhčit 

dilálašvuođaid ceavzilis regionála ovdáneapmái.  

Green Belt Balkan – Avádaga várrás oassi
European Green Belt lulimus oasis leat ollu “hot spots” 

main lea biologalaš šláddjiivuohta ja guvlui gulli 
erenoamáš šlájat. Dát avádatoassi manná Bálkana 

várreráidduid mielde ja das leat erenoamáš 
šláddjes eanadatšlájat girjájit seahkálagaid 
mas leat luondduviđá alpiidna ekovuogádagat, 
vuovddit, stehpat, jávrrit ja mearraguovllut. Dan 
guovllus lea hui erenoamáš eanadat mas leat 

máŋggalágan áitojuvvon šaddo- ja eallišlájat. 
Sakara vuollegis dieváid bajábealde Bulgária ja 

Durkka gaskasaš rájá miehtá lea vejolaš oaidnit nuortan 
ealli keaisárgoaskima. Gáiddos vuovdeguovlluin eallá 
hirasis Bálkana albbas. 

Norga, Green Belt Fennoskandia davimusas 
Ruoná Avádaga Norgga oassi lea Mátta-Várjjaga gielddas 
ja siskkilda allaárvosaš luodduguovlluid. Báhčaveajis 
leat Norgga stuorámus báhcán álgovuovddit, mas 
leat áidnalunddot luondduárvvut mat gullet dološ 
beahcevuovdái. Guovlu gokčá táiga davve-oarje oasi. 
Dáppe lea rabas vuovdeeanadat mas leat ollu jogažat, 
jogat, ja girjás govččasin leavahuvvon leat seahkálagaid 
jeakkit, njeaššit, jávrrážat ja ollu kulturmuittut. Erenoamážat 
leat balsajeakkit ge main leat stuorra lavdnjebovnnat 
agálaš jieŋain. Dáppe ellet guovžžat, čáhcelottit ja 
gonagasgoaskimat. Dat lea arvat bárbmolottiid dehálaš 
vuoiŋŋastanguovlu. Guovllu erenoamášvuhtii gullá maiddái 
Pasvik Inari Trilateral Park mii lea ožžon EUROPARC’s 
«Transboundary Park – following natures design» 
nammasaš árvodási duođaštusa. Pasvik Inari Trilateral 
Park árvoduođaštusa ođasmahtte golggotmánus 2013. 
Párkii gullet guovllut Ruoššas, Suomas ja Norggas. 

Guovža, Suopma-Ruošša

